
Texte
Transcription diplomatique

Ie ne m’en prens à ma temerité,
Ny à ceſt œil enchanteur que ie vy,
Quand mon vouloir ſoubs le tien i’aſſeruy,
Pour deſpouiller de moy ma liberté.

Ie ne me dueils non plus de ta fierté,
Ny de mon cœur qui eſt en toy rauy,
Ny du long tems ſoubs lequel i’ay ſeruy
D’vn auertin ta cruelle beauté.

Ie ne plains encores de ma foy,
Ny de l’effort de mon eſtrange loy,
Ny qu’à mes vœuz onc ne feus oportune.

Que i’aye pris ton beau, & chaſte en bute,
Ce n’est à toy ny moy que ie l’impute,
Ie me complains ſans plus de mon Saturne.

